RUTI

Mumutara nic janere papia tataranao Israe pic janere juju & eebapa sifuc safecke-
wec, inuc honengopenen. Mac damen ira jagerao wiac bianne gacne fuawec wac,
irec binan i RUTIre papiao banarekicne. Papia izi Anuture fupne kecziguc naza
nawotuc ekac hacne: E naru motecfac-ticne damen biagnao mecne, saqocnao
mecne mamac ehamo-jareekac. Eki hacne babapian-nanec fuaocte manasuhuc, &
irec hata bazawieocte Ruti Moabi marenkonec Kanaan marengko jowa fisiwec. Ehuc
Ruti e qépuc nokaczi Israe nic janere Anutu arap bacnehuc juhame manacneme
sackeha jambunkewec. Ipuc ecneme Ruti e Dawidire kikefun irec nengoc funfunp
ewec hacne. Eme babapian-nanec Jesu Kristo e juku 3ahec Dawidire kikefugkonec
fuawec.

Papia bembenne irec mannao dan forakac ine kecziguc:

Gan 1:1-6. Mumuzawe dap. Judanic moc 3anene Elimelec e Juda marenko
roroc sako fuame nonan nokafacne janehec Betelehem hae-jenic behera Moabi
mérenko ra jumbin. Eme 3a8hec mamaczi hamome noka jahec-ticne jahe Moabi
nokac nonan-jekic rocjofapic. Era dameg mi zoraha hamopire nengoc-jekiczi
mocwac mame sako hae-ticnao risieocte muwec.

Gan 1:7-22. ira ine Naomi e jonao jahec-ticne Moabi maren-jekicko npenicte
3o0qac ejacteha moczi newec & Ruti eki ine jonao-ticnehec Kanaap marenko
raocte 3oqac eme rapic.

Gan 2. Irec mannao ine Ruti juju & eebapa-ticnere fupne mu qaren ekicne.
E jume biankeme Judanic moc 3anene Boasi e ere ecnewec.

Gan 3. Ira Ruti e Boasire gieficko ferd juju-ticnere wiocnera dan okacnere
wonec juwec irec dan fokac. '

Gap 4. Ira ine Ruti danticne Judanic janere sacmutac dante sacko mutarapie
Boasizi nonan-ticne rowec irec binan bakicne. Eme Ruti e motec kiweckera
rowec ere 3ane Obede mumbin. Obede eki ine Dawidire posa.

Ruti & Naomi jahere binan

1 Mumutara nic jane sonan gie bambin damen ira Juda marenko roroc
fuaré fowec. Ehame Betelehem hae Juda marenko newec irecnec nic
moc e Moabi méarenko jaba juocte ponan-ticne & noka jahec-ticne mamac
rambin. 20ic 3ape-ticne Elimelec & nonan-ticnere 3ane Naomi, era poka
jahec-ticne jahere zane ine Malon & Kilion. Jane Efarata nic, Betelehem
hae Juda marenko newec irecnec. Jane Moabi marenko razira ira jusanan-
kembin. *Juku ine Naomi nowe-ticne Elimeleczi hamowec. Ehame Naomi e
noka jahec-ticne jahehec buc juwec. * Eme motec jahe Moabi nokac nonan
jahec-jekic rocjofapic. Eme nokac moc ere zane Orapa & moc ere 3ane ine
Ruti. Jape maren ira hacne juhapie jara 10 wiac tarawec. s Tarame Malonp a
Kilion jahe inpuc jaha hamopic. Irec nokac e noka jahec-ticne 4 nowe-ticne
mamac hamopie buc mac juwec.
*Eme juku Wofun e npicfac-ticne mai ejarehuc mariri bafua-jareme

1:6 RUTI

Naomizi bine manara jonao jahec-ticne jahehec Moabi marenkonec risie-
ninte 3awiembin.- 7 Ehuc jonao jahec-ticne jahehec maren jumbin i behera
Juda marenko risie rambin. ®Ehuc hatao Naomizi jonao jahec-ticne 3inuc
jasawec: “Nengoc jahec-pekic jaherao risienic. Eme hamombin & no jaun
bacnapopic sac ijaha Wofunzi ehamo-nactezejec. °Wofunzi maname
sackeme nowe jahec-pekic qaricne mocwac bafuac-jofapire wamao
junzepien.” Inuc muhuc muduc-jofame maretec. kiopic. ' Kiohuc 3iguc
mupic: “Aricne, nahe gohec mamac wiacfacge janperao ranagmu.” "'Eme
Naomizi muwec: “Risienic jonao jahec-mae, wemocte nohec mamac
rananmu? Norao wemocko motec mocwac fuard sokapire nohe
rocjofanicmu. '2Jopao jahec-nane, nohe risiera ranic. No nokac ranqazi
wemocko nic mocwac ropemu. Me wemocko 3inuc muzapo: Sifu eene
mecne ekac. Era mlrJecgac jaha nic moc rope motec fuapire muzac '*nohe
jahe sokanicte wopec sacne juzapic? Jonao jahec-nane, inuc aricne,
Wofunzi bawahacnukacte nore tagizi boc kidapec-nofaocmu.” '*Iguc mume
jahe 3uhuckera maretec kiopic. Eme Orapazi jonao-ticne muduckera
mazockewec a Ruti e ine erao qohota sanapkewec. )

'slpuc eme Naomizi Ruti 3ipuc azacnewec: “Manakic, borage e
wiacfacne ‘@ nemufac-ticne janerao mocwac risiekac. Ilrec go wac risiera
borage bajapec.” ' Eme Rutizi muwec: “Behecgura risiepemura 3o0qac boc
mi. enarec. Go ira me ira racmu no ijaha bajapecgupemu, goki jucmu no
ijaha jupemu, gore agofac jane nore agofac jaha, gore Anutu i nore Anutu
jaha wac. irec go juku hdmocmu no ijaha hamopemu, eme ijaha wéc
ducnunzepien. Hamoczi sawa barawin-nafozejec, i Wofun Anutu ere maio
mujomirekopac.” '*E iguc muhuc mamac ranicte mupankewecte Naomizi
mocwac mi fotariechewec.

' Eme jahe mamac jaha rahuc juku Betelehem haeo fisipic. Fisipire hae
rune jane honec-jofard bujenic fahareme nokac jane mumbin, “Hac, e
Naomi me?” 2°Eki ine zinuc jazawec: “Nore 3ane Naomi i beherd Mara
munarenin. Bapafare e wiac hahatane bocjaha bafua-narewec hacne. *' No
maririhec rapo, eme Wofunzi hapetac barisiecnukac. Wofun bapaféarezi fific
gugurin a busaqoc fungne fupne bafua-narewec. Irec wemocte nore 3ane
mocwac Naomi munipmu?”

22Eme padi qa roro damen maickeme Naomi & jopao-ticne Ruti, Moabi
nokac hacne, jahe Moabi marepgkonec Betelehem haeo fisipic.

Rutizi Boasire gieo padi ro nusec ewec

2 Naomi nowe-ticne Elimelec ere soctofaonec nic fekicne moc juwec

3anene Boasi. 2Eme Moabi pokac Ruti e Naomi 3zigpuc &zacnewec:
“Manatec sackeme gieo rape. Ehuc nic moczi- mana-nareme padi farine
gahuc. moc moc bétiripie waha fome ro nusec ezepac.” Eme Naomizi
muwec, “Jonao-mae go sacne rac.” *Eme e gieo rarda ga roro pic janere
rapefugko juhuc ro nusec ewec. Nana gie i Boasire, & e ine Elimelec ere
birionec. * Boasi e damern-ijaha Betelehem haeonec waha fisird ga roro pic
dan bacjopahuc 3iguc jazawec: “Wofunzi nponehec juzejec.” Mume jane déan
keczinuc batikiecnembin: “Wofunzi jambupguzejec.” *Eme Boasizi qa roro
nic janere sonan 3inpuc wiocnewec: ‘NJokac naru keci wenirec?” ¢ Wiome qa
roro nic janere sonanzi micnao rord muwec: “I Moabi nokac naru,

Naomihec Moabi marepkonec warewec e hacne. ’E warera 3inuc mujec:
‘Sifu mac mana-narepie qa roro pic jagere rapefupko juhuc padi datac
nondenkonec moc moc wahame ro nusec epe.’ Era e furic uupicte warera
nenpemana tamiric zuzuhuc jaha ro nusec ekac hacne.”

® Eme Boasizi Ruti 4zacne muwec, “Naru-mae, hazec raerd manac: Go 3i
beherd mocko ro nusec ezore mi rahuc kipan narufac-nane qatec-jopara 3i
jaha juzemec. °Jane giegan wena qa roro ehuc juninmu i honehuc bajapec-
-jopazemec. Kinannic janeraonec moczi wiac i me i egarezacte muac-
-jopakopéc. Erd opare egareme picmotec jape fiambien i sécne rara
nazemec.” '’lpuc &zacneme Ruti e 3ape maine marenko hetutuckehuc
3inuc azacnewec: “No furune warehape funne wenipucte manatec séckeha
ago jaun enarekomec?” '*Mume Boasizi dan zinuc batikiecnewec: “Go
nowege hamohame juhuc jonaogerao wiac sasawa ebac emen, era nengoc
mamac & hae méarenge behec-jopara nicguru furune marac jaha mi manac-
-napomern nanerao waremen irec binap wac mamac banare-farekicne.
'*Wiac sasawa ebac emen irec okacne Wofunzi bazu-garezejec. lIsraere
Anuture fakec rurumanko sopgkezo waremen eki hacne katucne fufusuc
bazu-garezejec.” '*Eme nokac e muwec, “Bombon-nane, go ehamo-nare-
-jambankekomec i. No gore kipan naru mi juhape biac bamirinnuhuc
urucnea dan bacnukomec.”. :

"*Eme nand damen maickeme Boasizi 3iguc 4zacnewec: “3ira warera
nana gacne nac. Ehuc nanage wainko ake uruckera nac.” Eme nokac e qa
roro pic jane nembinkoa waha newec. Inuc eme Boasizi handan wiac zegoc
3akicne racneme na gapec erd tiwane beheme newec. ' Eme pokac e
mocwac ro nusec eocte fahareme Boasizi kinagnicfacne 3inpuc jazawec:
“Manahapie datac npondenkonec sacne rozejec. Erd moczi mimi gaga moc
mi ecnezejec. '® Erd wac datackekicnaonec gacne unucke behec epie foha
rozejec. Ehame moczi dan moc mi mucnezejec.”

""Irec Ruti e ro nusec ehuc juha hae owaewec. Eme farine gaha™
handanne wahame ro nihec eme taru piticne moc fusewec. "*Eme i ro dera
haeo fisira jopao-ticne jautuwec. Erd nana tiwane bafisiwec i wac utura
racnewec. '*lguc eme jopao-ticnezi wiocnewec, “Go mipecgac gie wena
juhuc ro nusec emec? Hone jaun egarejec ere faio jambun fozejec.” Eme
Rutizi jopao-ticne gie wena ro nusec ewec irec azacnerad muwec, “No
minecgac nic moc 3angene Boasi ere gieo jupac.” *Eme Naomizi
jonao-ticne 3inuc &zacnewec: “Jukicne & hamokicne jaup-ticne mi
sakare-jareekac Wofun eki hacne pic e jambunkezejec.” Era 3uhuckera
3iguc muwec: “Manakic, nic e nahacne soctofa a4 babafic moc.” ' Eme
Moabi nokac Rutizi 3zipuc muwec: “E 3iguc wéc nazajec: ‘Go kinan
gaqafac-nane janehec juhante qa roro damen tara-farezejec.”” 2 Ipuc mume
Naomizi jonao-ticne 3inuc azacnewec: ‘Jonao-mae, i sackekac. Irec mocko
ratec moczi wiac moc egarezacte ere kinan narufac janehec sawa
juzemec.” 2*irec Ruti e jonao-ticnehec juhuc Boasire kipan narufac jane
gatec-jopara ro nusec ehuc juha padi a jacgon ga roro damen tarawec.

Boasizi Ruti ehamocnwec

3 Eme Naomizi Ruti 3ipuc muhuc azacnewec: “Jonao-mae, no nene
juju moc bafua-garepe juhamozemec. ? Manakic, Boasi kigan narufac-
-ticne janehec jumen e soctofa-nahec jukac hacne. Era e minecgac nafeo

gieficko handary ba wosac gie baocmu. *Irec go opa ruard tokic ruac. Era
pagi qorucge bianne hetec hume gieficko huzemec. Era nana opa-ticne
nafareme honehuc ine fuacnezemec. * Ehuc waha foocmu fofo-ticne i hone
tacnezemec. Era rara kike-ticnao bilanke bafaharerd waha fozemec. Ehame
e wiac i me i ecmurd gazaocmu.” *Eme eki dan 3zipuc béatikiecnewec:
“Wiac sasawa mukomec i efarepemu.”

*Ruti e inuc mura gieficko hurd jopao-ticnezi dzacnewec séc efarewec
"Eme Boasi e nana opa-ticne naqipnera anac faio padi guruckekicne irec
heririnpko waha fowec. Ehame nokac e kamic kamic rara kike-ticnao bilapke
bafaharera waha fowec. *Eme nic e nafe 343aninko qarera pokaczi kike-
-ticnao fowec i honera fafarewec. ® Ehuc muwec, “Go mo?” Mume nokaczi
dan zinuc batikiecnewec: “No kinan naruge Ruti. Irec nagige badamarera
kigan naruge no rufa-narec. Go soctofa-nane jukicte ipuc enarec.” '°Eme
Boasizi muwec, “Naru-mae, Wofunzi jambunguoc. 3i jaun gie bakomec izi
marac bamen i sirickekac. Go gicmotec hapetac me maririhec janerao mi
gohotaekic. ''irec naru-mae, go mi hawicguoc. No wiac irec me irec
numu-naretec sac garepemu. Nore &gofac sasawa jane gore 3ipuc manan-
gopien: E nokac biagne. '*Jambomac, soctofage jukopac, erd soctofage
funfun jamban ine nic moc jukac. '*Nafe 3i sacne 3uhuckerd fohantec hae
fureoc. Eme hae fureme nic moczi merafac raucguzo mura furi bacguhuc
raucguzejec, mi eocmuo ine noni epemu. | Wofunzi manaha mukopac. Irec
waha fohantec hae fureoc.”

14Boasi e nokac inuc dzacneme waha kikefup-ticnao foha hae furewec.
Era furic uupicte jamban faharewec. Ipuc eme pic e 3ipuc manawec:
“Nokaczi gieficko warejec i moczi moc mi manajec.” '*Erd muwec,
“Rurufage i ro badomac.” Eme badomahame padi fiame arec 6 eme
qawenao hecneme bard haeo rawec. '*Ra jonao-ticnerao fisime muwec:
“Jopao-nane, weniguc fuakac?” Mume Ruti e niczi wiac sasawa ecnewec
irec binan bacne-farewec. ' Ehuc 3iguc muwec: “Padi arec 6 fia-narehuc
zipuc muhuc nazajec: ‘Jopaogerao metarin mi risiezemec.”” '*Eme eki
3inuc azacnewec: “Jonao-mae, wiac weninuc jaha fua raocmu i fua tannj-
keocte wonec juzemec. Nic e qgdoma mi ehuc minecgac jaha bataraocmu.”

Boasizi Ruti ponan-ticne rowec

4 Eme Boasi e fera hae zonao waha newec. [ehuc, ganan soctofa

funfup jambante dan binan ewec nic e hacne fotdcnezo ehame
muwec: “Ago, go ware 3ira waha pec.” Mume npic e rard waha pewec.
2Eme Boasizi haere sonan nic 10 rocjopard muwec: “3ira waha nenin.”
Mume waha pembin. *lguc era soctofa funfun jamban 3ipuc &zécnewec:
“Naomi Moabi maregkonec risiewec e soctofa-nahec Elimelec ere maren

daka i gikipnehuc furine roocte mukac. “lrec no 3ipuc muhuc gazazo

manasukopac: Haeru & micnefac-néhec 3i nengopien japere maio rozo
mukicko furine bazemec, me mi rozo mukicko i wac nazatec manape.
Soctofa moc mi jukac, nahac sawa jukoperec.” Mume muwec, “No furine
bapemu.” *Mume Boasizi 3inuc muhuc azacnewec: “Go Naomire meonec
maren furine bacmu damen ijaha Moabi nokac Ruti, hamockicnere hozec
hacne, e mamac rozemec. Inpuc etec nic hamokicnere merafac irec rune
fuard 3ane-ticne bajume forazejec.” ®lpuc azacneme npic e dag 3ipuc
batikiecnewec: “Macne, no nahacne merafac wiac sipirickezipore ro rauc

sacne mi epemu. Noni ro rauc ezapo irec okacne goki ro rauc ec. No sacne
mi epemu.”

"Marac jaha Israe guruo wiac naren garen a ro rauc ee masi moc 3iguc
fowec: Narep garen i sanankeocte nic moczi kikehuhu-ticne hetarara nic
moc racne jujec. Eebapa izi ine Israe guruo eebapa sanan-jenic ewec. ®Irec
soctofa fupfun jamban e “go gahac furi bac” Boasi iguc azacnehuc
kikehuhu-ticne hetarara racnewec. ® Eme Boasizi sonan & nic nokac sasawa
3inuc jazawec: “IJone 30an 3ira hacne Elimelec, Kilion & Malon janere wiac
sasawa Naomire meonec furi bakopac i hone-farengopien. '*Era Moabi
nokac Ruti, Malonte hozec hacne, e nonan-nane eocte mamac rokopac. |
nic hamokicne e jahacne marenko & agofac-ticne janerao, era hae-ticnao
ere 3ane binezi fohuc juocte minecgac nonere maio inuc hacne ekopac.”
"'Ipuc mume sonan & pic nokac sasawa tumannembin jage mamac qatac
hecnera zinuc mumbin: “Hone manac efarengopenen. Nokac ficgao fekac e
Israe pic janere nengoc jahec Rahe & Lea jahere sac -eocte Wofunzi
ehamocnezejec. Go ine Efarata guruo soka maka ezemec, ehame
Betelehem haeo 3ane binege musokanzepien. '2Era gurufacge jane Judare
noka Perese, Tamazi rowec, ere gurufac inucne enzepien. Nokac naru 3i
Wofunzi manacneme naru motec rocjopame inuc hacne fuazejec.”

'* Eme Boasizi Ruti rome nonan-ticne ewec. Eme ehec juhame Wofunzi
manacneme motec moc kiweckerd rowec. '*Eme npokac jane Naomi
&zacnerd mumbin, “Wofun mumbiankezo. E mi behecguhuc akehoc moc
bafua-garekac. lrec ere 3ane bine Israe guruo bianne fohuc juzejec. '*E
hacne baficguhuc juocmu. Nokac gizec ehantec bamiringume dope mi
basacmu. Jopaoge gore boc ecneekaczi rokac hacne. E noka 7 janere sic
sirickehuc jugarekac.” '*Eme Naomizi motec e rora gicticnao raera hone
jaun ecnewec. '"Eme nokac agofac-ticne jane Naomi motec fuacnekac
muhuc 3ane-ticne Obede mumbin. Obede e Isaire mamac, & Isai e ine
Dawidire mamac.

'® Peresere oso gitecfac janpere 3zane biri zipuc fokac: Perese eraonec
Hezoron fuawec. '® Hezorontaonec Ram, Ramtaonec Aminada. ?° Aminada-
raonec  Nason, Nasontaonec Salamon. ?' Salamontaonec Boasi,
Boasiraonec Obede. 2 Obederaonec Isai & Isairaonec ine Dawidi.

